
GOUVÈNÈ CUOMO ANONSE YON PATENARYA POU KREYE KÈK ZÒN TANPON NAN BAZ MILITÈ FORT DRUM 

 

Zòn yo se yon Faktè Kle nan Plan Gouvènman Federal la pou Konsève Baz Militè yo epi pou Envesti 

ladan yo 

 

Jodi a, Gouvènè Andrew M. Cuomo te anonse yon patenarya avèk ofisyèl federal ak ofisyèl eta a ak 

gwoup lokal yo pou kreye kèk zòn tanpon ki toupre Ft. Drum nan Rejyon Greater Watertown-Tug Hill, ki 

pral ede konsève bilding nan kòm yon enstalasyon militè aktif ak yon pati enteresan ekonomi North 

Country. Zòn tanpon yo deziyen pou konsève teren ki toupre baz la yon fason pou pa deranje aktivite 

antrènman yo, epi yo se yon faktè enpòtan gouvènman federal la konsidere lè y ap detèmine si pou yo 

envesti nan konsèvasyon yon enstalasyon militè. 

 

Gouvènè Cuomo di konsa, “Fort Drum enpòtan pou konsève pwen fò fòs lame nasyon nou an ak 

ekonomi North Country, ki se rezon sa a ki fè Eta New York ap pran devan pou pwoteje baz la ak teren ki 

toupre li. Zòn tanpon sa yo pral konsève teren enpòtan ki toutotou baz la pou egzèsis militè yo – sa ki vle 

di Fort Drum kapab kontinye antrene pèsonèl fòs lame a epi anplwaye Nouyòkè ki toupatou nan North 

Country pandan anpil ane k ap vini.” 

 

Anba pwogram Army Compatible Use Buffer (ACUB), Eta New York pral travay avèk Fòs Lame Etazini pou 

kreye kèk zòn tanpon toutotou Fort Drum pou anpeche devlopman fèt deyò baz la ki kapab nuizib pou 

antrènman, tankou aterisaj elikoptè, ki bezwen espas konvnab. Zòn tanpon yo ka gen ladan tè arab, 

teren forè, teren marekay ak lòt resous natirèl. Eta a ap bay $500.000 dola pou ane 2013 la, pou jwenn 

yon angajman federal $4 milyon dola pou jwenn dwa pasaj sou teren ki toupre yo. 

 

Fort Drum se pi gwo espa travay nan pati nò Eta New York. Apeprè 60 pousan pèsonèl fòs lame ki travay 

nan baz la ap viv deyò baz la epi yo resevwa sèvis tankou swen sante ak edikasyon nan kominote a. Ane 

pase sèlman, Fort Drum te kontribiye a $1,4 milya dole nan ekonomi kominote ki toupre a, yon 

ogmantasyon ki plis pase 172 pousan nan dènye deseni an. Konsèy Devlopman Ekonomik North Country 

(REDC) te idantifye Fort Drum kòm yon priyorite epi yo te rekòmande pou Eta a asosye avèk ACUB pou 

sipòte operasyon yo nan bilding nan.  

Kolonèl Gary Rosenberg, Kòmandan Ganizon Fort Drum, di konsa, “Pwogram ACUB ap pwoteje premye 

teren Fort Drum ak zòn antrènman anlè epi li sipòte preparasyon misyon 10yèm Divizyon Montay. 

Kontribisyon Eta New York pral amelyore efikasite pwogram sa a nèt, epi l ap pale volim konsènan 

devouman eta kay nou pou avni nou. Mwen gen anpil rekonesans pou tout moun ki te patisipe nan efò 

sa a epi mwen espere wè anpil avantaj kolaborasyon sa a vin yon reyalite. 

 

Depi ane 1999, yo te konsève apeprè 3.500 ak tè nan ACUB pou yon zòn tanpon. Anplis dwa pasaj pou 

konsève teren an, kèk nan finansman an te sèvi pou konpansasyon pou anviwònman an pou teren 

marekay yo ak abita yo.  

 

Tug Hill Tomorrow Land Trust, Tug Hill Commission ak Ducks Unlimited se patnè aktif tou nan fè 

pwomosyon pou pwoteksyon teren an avèk ACUB, ki bay avantaj pou kiltivatè lokal yo tou. Anba ACUB, 

pwopriyetè teren yo kapab jwenn dwa pasaj ak konpansasyon pou valè dwa devlopman evalye ki pa 

bitasyon agrikòl. 

 

Reprezantan Bill Owens di konsa, “Ogmantasyon kapasite Fort Drum pou jere yon ansanm divès misyon 

antrènman pral asire sòlda nasyon nou an byen prepare pou deplwaman epi sa ap ranfòse wòl baz la 

nan ekonomi lokal ak rejyonal. M ap kontinye sipòte pwojè ki jwenn sipò kominote a k ap amelyore 

misyon an nan Fort Drum, epitou mwen bat bravo pou Gouvènè Cuomo poutèt li fè envestisman 

enpòtan sa a nan North Country.” 

 

Senatè Eta a, Patty Ritchie, di konsa, “Pwoteksyon Fort Drum pou avni se yon enkyetid prensipal pou 

mwen ak pou tout moun ki nan North Country, epi se rezon sa a ki fè mwen t ap batay di anpil pou mete 

finansman nan bidjè eta a pou asire gen sipò pou kontinyasyon kwasans ak agrandisman pòs bidjetè a. 

Mwen bat bravo pou Gouvènè Cuomo poutèt li rekonèt wòl enpòtan Fort Drum jwe lè li konsène 

ekonomi rejyon nou an ak sekirite nasyon nou an, epi mwen espere kontinye travay ansanm sou 

pwogram ki sipòte enstalasyon an.” 

 

Manm Asanble Ken Blankenbush di konsa, “Agrikilti ak Fort Drum se faktè ekonomik prensipal North 

Country. Envestisman sa a pral ranfòse dirabilite pou fiti jenerasyon yo.” 

 

Prezidan, Direktè Jeneral ak Manm Komisyon Empire State Development di konsa, “Fort Drum gen yon 

enpak ekonomik enpòtan sou North Country epi li enpòtan pou nou kontinye dirije resous sa yo pou 

sipòte baz militè enpòtan sa a. Paske gouvènman federal la konsidere baz militè yo pou fiti devlopman, 

konsèvasyon teren toupre a pou kreye zòn tanpon toutotou Fort Drum pral ede asire baz la rete yon pati 

aktif kominote a.” 

 

Manm Komisyon State Department of Environmental Conservation (DEC) (Depatman Pwoteksyon 

Anviwònman Eta), Joe Martens, di konsa, “Gouvènè Cuomo montre kijan Eta New York kapab sipòte ak 

amelyore ekonomi lokal yo, pandan l ap konsève teren enpòtan yo ak resous natirèl yo. Pwogram ACUB 

te bay avantaj pou Fort Drum ak kominote lokal la, epi nou espere travay avèk patnè yo pou avanse 

objektif li yo.”  

Manm Komisyon Pwovizwa Agrikilti Eta a, James B. Bays, di konsa, “Depatman Agrikilti ak Mache yo 

kontan pou patisipe nan pwogram sa a, ki konsène tè arab yo nan youn nan zòn agrikòl ki pi enpòtan yo 

nan eta a epi li asire fiti validite Fort Drum.” 

 

Linda M. Garrett, direktè egzekitif the Tug Hill Tomorrow Land Trust, di konsa, “Mèsi pou Gouvènè 

Cuomo ak Senatè Ritchie pou kalite dirijan yo nan avansman pwogram sa a. Nou konsidere pwogram sa 

a kòm yon gayan-gayan-gayan: pou validite Ft. Drum, pou kiltivatè yo ak pou anviwònman an.”  

 

John Bartow, direktè egzekitif NYS Tug Hill Commission, di konsa, “Sa a se yon lòt demonstrasyon 

patenarya lokal, eta ak federal k ap ede sipòte Fort Drum kòm premye platfòm pwojeksyon pouvwa Fòs 

Lame ak yon gwo fòs ekonomik nan North Country.”  

 

Garry Douglas, Prezidan Chanm Komès North Country ak Ko-Prezidan Konsèy Devlopman Ekonomik 

Rejyonal North Country, di konsa, “Avni Fort Drum enpòtan pou North Country ak pi lwen, epi ACUB se 

yon pati enpòtan pou jwenn avni sa a. Yon fwa ankò, Gouvènè Cuomo ak ekip li a bay yon repons pozitif 

pou Konsèy Rejyonal la, ki te idantifye finansman eta a pou ACUB kòm yon priyorite enpòtan, epi li fè 

yon envestisman trè sible k ap non sèlman akselere pwogram nan men tou k ap bay lòt prèv pou 

Depatman Defans angajman New York pou Fort Drum. Mwen di Gouvènè a mèsi pou anpil dènye egzanp 

pou koute North Country epi pou bay sipò nou bezwen an.”  

